
«25 onns mantegniment da
l’aria pura en il Grischun»

L’Uffizi per la natira e l’ambient fa bilantscha

■ Co è la qualitad da l’aria en il Gri-
schun sa sviluppada en il decurs dals
ultims onns? Dapi 25 onns rimna ed
evaluescha l’Uffizi per la natira e
l’ambient cuntinuadamain bleras da-
tas cun agid d’ina rait da var 14 sta-
ziuns da mesiraziun fixas e da 2 sta-
ziunsmobilas.Uschia enconuschan ins
oz la contaminaziun da l’aria en prati-
camain l’entir chantun Grischun, ed ins
ha survegnì e survegn anc adina infur-
maziuns impurtantas davart las contri-
buziuns da las singulas chaschunadras e
dals singuls chaschunaders. Cun la bro-
schura «25 onnsmantegniment da l’aria
pura en il Grischun» cumparida il 2012
dat l’Uffizi per la natira e l’ambient
in’invista en las lavurs executivas multi-
faras ch’èn vegnidas prestadas durant ils
ultims onns a favur da l’aria pura.

Grischun: la via a la buna aria
En la gronda part da las valladas gri-
schunas datti quai ch’ils giasts da stad e
d’enviern aman: L’aria dal Grischun è –
cumparegliada cun la Bassa – fitg buna.
Ma da la Val dal Rain fin en la Tum-
leastga e per lung da las vias d’access als

centers
turistics
procu-

vant tut
las sva-
purs dal
traffic
per va-

lurs d’oxid da nitrogen pli autas. In’ul-
teriura crusch èn ils stgaudaments cun
laina. Cunzunt en ils vitgs da la Val Me-
sauc e dal Puschlav chaschuna la pulvra
fina da stgaudaments cun laina vegls
l’enviern aria contaminada. Bundant
25 onns suenter l’introducziun da las
prescripziuns legalas davart la protec-
ziun da l’aria pon las autoritads per
l’ambient però preschentar tscherts suc-
cess: La svapur da substanzas nuschai-
vlas sco dioxid sulfuric e monoxid car-
bonic ch’è stada l’emprim inquietanta
ha pudì vegnir reducida. E dapi l’onn
1995 èn las emissiuns dals oxids da ni-
trogen quasi sa smesadas. Problematica
resta la grond’impestaziun cun ozon. La
substanza directiva actuala per giudi-
tgar l’impestaziun da l’aria è però la
pulvra fina.

Il traffic sco funtauna
da substanzas nuschaivlas

L’augment dal traffic en il transit tras las
Alps ed en las regiuns turisticas influen-
zescha l’impestaziun da l’aria en il chan-
tun Grischun. Malgrà che las immis-
siuns per lung da las vias da traffic èn sa
reducidas considerablamain ils ultims
onns e malgrà ch’ils vehichels emettan
main svapurs, è il traffic anc adina ina
funtauna impurtanta da substanzas nu-
schaivlas en l’aria sco ils oxids da nitro-
gen e la pulvra fina. Ils vitgs situads a las
vias d’access per las regiuns turisticas
han la tendenza da construir vias da
sviament sco distgargia. L’effect positiv
per la qualitad da l’aria ha l’Uffizi per la
natira e l’ambient mussà a maun da pli-
ras retschertgas.

En connex cun il traffic da transit è
l’Uffizi per la natira e l’ambient ultra da
quai responsabel per observar l’effect
dal transferiment dal traffic sco er l’im-
pestaziun da l’aria sin la ruta dal San
Bernardin e d’infurmar la populaziun
davart la qualitad da l’aria. Cumpare-
glià cun il volumen dal traffic pesant
chaschuna quel surproporziunalmain
bleras emissiuns da substanzas nu-
schaivlas. Midadas da l’urden dal traffic
dal transit tras las Alps influenzeschan
perquai directamain l’aria per lung da la

A13, en la Val dal Rain, en la Tumlea-
stga ed en il Mesauc. Actualmain circu-
leschan bunamain 200 000 camiuns per
onn sin la via tras il chantun Grischun
che collia il nord cun il sid. La Confe-
deraziun è dentant obligada da transfe-
rir il traffic da rauba da transit sur las
Alps da la via sin la viafier. Igl èn den-
tant necessarias ulteriuras mesiras tecni-
cas per tractar las svapurs e per ils mo-
tors per reducir l’impestaziun da l’aria
per la populaziun dal chantun Gri-
schun.

Pulvra fina e nuschaivla
Blers lieus en il chantun Grischun han
ina pitschna concentraziun da pulvra
fina. En territoris rurals cun blers
stgaudaments da laina e per lung da las
axas da traffic po la concentraziun lo-
cala s’augmentar cunzunt durant l’en-
viern. Ina da las funtaunas principalas
è il traffic: Particlas da fulin da motors
da diesel e particlas da l’isada da pneus
impesteschan l’aria en aglomeraziuns
fitg populadas e per lung da vias da
traffic fitg frequentadas sco la ruta dal
San Bernardin.

En las vals dal sid derivan las sub-
stanzas en suspensiun l’enviern den-
tant per gronda part dals stgaudaments
da laina en chasas privatas. Analisas da
l’Uffizi per la natira e l’ambient che sa
refereschan al lieu mussan che l’arder
laina en il Mesauc ed en il Puschlav
chaschuna quatter fin sis giadas dapli
pulvra fina ch’il traffic. Grazia a la da-
taziun cun la metoda da C14 po l’ori-
gin da las singulas particlas vegnir de-
terminà en moda fidada.

Autas valurs d’impestaziun sa mani-
festeschan en stretgas valladas da mun-
togna savens pervia d’inversiuns termi-
cas e sch’igl è fraid. Las particlas èn tal-
main pitschnas ch’ellas pon penetrar en
ils organs da respiraziun e schizunt ve-
gnir absorbadas dal sang. La pulvra fi-

na resta privlusa per l’organissem da
l’uman. La maschaida da substanzas en
suspensiun deriva ultra dal traffic e dals
stgaudaments da laina er dal mastergn,
da l’agricultura e dal sport d’enviern
(maschinas da far pista). En general sa
reduceschan las emissiuns da pulvra fi-
na. Ils ultims onns han oravant tut ils
filters cunter particlas reducì la con-
centraziun da pulvra fina; arder cor-
rectamain laina en las chasas privatas è
in’ulteriura mesira da reducziun effica-
zia.

Identifitgà sindroms
L’aria sitga da muntogna gida a guarir
malsognas sco la tuberculosa e l’asma. A
partir dal 19avel tschientaner èTavau sa
sviluppà al lieu preferì per construir sa-
natoris che vegnan per part manads fin
oz sco clinicas spezialas. Dal studi na-
ziunal da lunga durada Sapaldia, ch’exa-
minescha – cun participaziun dal chan-
tun Grischun – il connex tranter mal-
sognas da la respiraziun e l’impestaziun
da l’aria, è resultà supplementarmain
per la regiun turistica: La contamina-
ziun da substanzas nuschaivlas è main
auta ch’en citads, e las abitantas ed ils
abitants èn perquai bler pli sauns. En
lieus main preferids ed en regiuns en-
grevgiadas dal traffic è l’aria dal Gri-
schun dentant talmain impestada che la
sanadad da la populaziun vegn donne-
giada fermamain.

La concentraziun da differentas sub-
stanzas nuschaivlas en l’aria s’augmenta
e chaschunamalsognas da la respiraziun
respectivamain fan donn al sistem car-
diovascular da l’uman. Spezialmain nu-
schaivels èn la pulvra fina ed il fulin. Lur
effects negativs sin la sanadad èn evi-
dents. L’Uffizi per la natira e l’ambient
s’engascha perquai per minimar las sub-
stanzas en l’aria da respirar che fan donn
a la sanadad e ch’ènmintgatant schizunt
cancerogenas.

Mesiras da reducziun
obligatoricas

En il chantun Grischun è l’aria sa me-
glierada. Las limitas da pulvra fina e
d’ozon vegnan dentant anc adina sur-
passadas. Il plan da mesiras per l’igiena
da l’aria 2006 cuntegna perquai 28 me-
siras per reducir vinavant la concentra-
ziun da tut las substanzas nuschaivlas en
l’aria. Las mesiras cumpiglian ils secturs
traffic, stgaudaments, agricultura, selvi-
cultura, industria e mastergn. Las mesi-
ras en ils secturs traffic e stgaudaments
tiran a niz in grond potenzial da siner-
gias tranter il mantegniment da l’aria
pura e la politica dal clima.

En l’ovra da cement a Vaz Sut – ch’è
la funtauna singula la pli gronda en il
chantun Grischun – vegnan las finami-
ras d’emissiun observadas sin basa d’ina
cunvegna naziunala da branscha. Il
chantun promova vehichels che cha-
schunan paucas emissiuns e che consu-
meschan pauc carburant, tras quai ch’el
reducescha la taglia da traffic per tals ve-
hichels. Ma er il traffic public vegn svi-
luppà vinavant. Ils stgaudaments da lai-
na pitschens vegnan controllads perio-
dicamain, ed a las possessuras ed als pos-
sessurs vegni mussà da duvrar lur stgau-
dament en ina moda che schanegia
l’ambient. Laina duvrada dastga vegnir
arsa mo en stgaudaments gronds che
disponan da filters da pulvra. Ed il
chantun dat sez in bun exempel: Agens
apparats e vehichels disponan da filters
cunter particlas da diesel u vegnan mess
en funcziun cun benzin alchilà. La pro-
moziun d’indrizs da distribuziun cun
uders gida a reducir l’emissiun d’amo-
niac cun metter puschina. Mesiras im-
mediatas a las funtaunas da substanzas
nuschaivlas e reglas da cumportament
duain proteger la populaziun durant
periodas da smog la stad e l’enviern.

Fieu dumestitgà
Ils stgaudaments d’ieli e da gas vegnan
controllads en il Grischun dapi l’onn
1986. Var 25 000 indrizs ston vegnir
examinads mintga dus onns tras ils con-
trolladers da stgaudaments. Mesirada
vegn la qualitad da las svapurs, cunzunt
la concentraziun da monoxid carbonic,
ils oxids da nitrogen sco er la pulvra fi-
na. Controllà vegn er il grad d’efficaci-
tad. Quai sur il parameter «perdita da
svapurs». Stgaudaments da laina gronds
cun ina prestaziun da passa 70 kW ve-
gnan controllads dapi l’onn 1988. Per
pudair observar las limitas da pulvra
actualas ston intgins dals var 200 in-
drizs en il Grischun vegnir equipads
cun in filter da pulvra.

Per stgaudaments da laina pitschens
(fin 70 kW) n’exista nagina obligaziun
da mesiraziun; dapi l’onn 2008 vegnan
els dentant controllads visualmain tras
il spazzachamin a chaschun da la con-
trolla dals stgaudaments da laina. A las
possessuras ed als possessurs vegni mus-
sà da duvrar l’indriz e la laina dad arder
en ina moda che schanegia l’ambient.
La gronda part dals var 60 000 stgauda-
ments da laina pitschens en il Grischun
è dentant fitg antiquada e na correspun-
da betg a las prescripziuns actualas da
l’ordinaziun davart la protecziun da
l’aria. En quest senn examineschan ils
producents novs models ch’han ina
pitschna prestaziun, e quests models
vegnan munids cun ina cumprova cor-
respundenta.

La controlla dals stgaudaments ha gi-
dà considerablamain a meglierar la qua-
litad da l’aria. Tant il monoxid carbonic
sco er ils oxids da nitrogen èn sa redu-
cids cleramain ils ultims 25 onns en las
svapurs da stgaudaments d’ieli, da gas u
da laina.

Ulteriurs exempels da
reducziun en survista

Sin las vias daTavau, da Cuira e da l’En-
giadin’Ota sco er sin las pistas sur San
Murezzan circuleschan vehichels cun
paucas emissiuns da pulvra fina. Bus
publics, autos da posta e maschinas da
far pista vegnan equipads adina pli
savens cun in filter cunter particlas da
diesel per reducir la concentraziun da
fulin en las svapurs. Las interpresas da
transport public ed ils gestiunaris da te-
lefericas en il Grischun tutgan ultra da
quai tar ils piuniers naziunals. Ditg
avant che las prescripziuns da svapur
han effectivamain pretendì quai, han els
empruvà la nova tecnica da filters cun-
ter particlas vi da lur agens vehichels.

Dapi sia renovaziun po l’hotel da
muntogna Muottas Muragl sur Puntra-
schigna vegnir manà senza emissiuns en
ina moda ch’è favuraivla per il clima. El
è in dals emprims manaschis d’hotellaria
che correspunda al princip plusenerge-
tic. Per il provediment d’energia vegnan
duvradas funtaunas regenerablas al lieu:
Pumpas da chalur retiran l’energia in-
exauribla da la terra. Cunquai ch’il sulegl
sur l’Engiadin’Ota è ferm sco quasi na-
gliur auter en Svizra, sa lascha sia radia-
ziun duvrar tant per stgaudar aua da die-
ver sco er per producir electricitad.

En il Grischun vegni ars dapi l’onn
1914 rument en moda controllada.
L’emprim aTavau Laret, pli tard a Cazas
e dapi l’onn 1975 en il stabiliment per
arder ruments (SAR) a Trimmis. Per
proteger l’aria e las auas èn vegnidas ap-
plitgadas a partir dals onns 1980 proce-
duras per nettegiar las svapurs. Oz sut-
passa la SAR a Trimmis per bler las li-
mitas severas da l’ordinaziun davart la
protecziun da l’aria. Plinavant vegn la
vapur, che resulta cun arder il rument,
manada en ina rait da chalur a distanza
fin en la citad da Cuira. Cun gist uschè
blera chalur persa producescha la SAR
a Trimmis electricitad che vegn alura
manada en la rait electrica.

Las stamparias mussan co ch’ina
branscha po s’adattar en moda flexibla a
la protecziun da l’ambient. Per reducir
l’emissiun da cumposiziuns organicas
svapurantas (COS) vegnan applitgadas
colurs e substanzas supplementaras che
cuntegnan paucs dissolvents. La conta-
minaziun da l’aria tras questas substanzas
nuschaivlas è sa reducida per 75% ils ul-
tims ventg onns. Las COS èn cunre-
sponsablas per la furmaziun d’ozon.
L’Uffizi per la natira e l’ambient control-
lescha mintgamai la bilantscha d’emis-
siun da tut ils manaschis relevants.

Malgrà la buna reputaziun: A Tavau
n’è l’aria betg adina stada buna, e fin oz
vegn ella engrevgiada tras autas concen-
traziuns da substanzas nuschaivlas. En
general resulta dentant in effect positiv
tras las mesiras che la vischnanca ha
prendì per reducir la contaminaziun da
l’aria. Latiers tutgan per exempel in-
drizs electrics per stgaudar ils bus, bus
da lingia cun filters cunter particlas ed
in sistem da «park and ride» a chaschun
d’occurrenzas grondas. Cun promover
l’utilisaziun da l’energia geotermica e
solara sco er cun installar ina corpora-
ziun da chalur vegnan spargnads carbu-
rants fossils e vegn reducida la contami-
naziun da l’aria.

La broschura resguarda ils pli differents champs d’applicaziun da la protecziun da l’aria.

